“Минем әни – иң уңганы”

(әниләр белән очрашу)

Очрашуның максаты: 
1) укучыларның әниләре белән якыннанрак танышу.

2) әниләргә карата игътибарлылык, кайгыртучанлык тәрбияләү.

3) әти-әниләр һәм мәктәп арасындагы элемтәне ныгыту. 

Кичәдә катнашалар: 11 нче сыйныф укучылары, аларның әниләре, жюри. 

Сыйныф җитәкчесе: Фәтхрахманова Эльвера Мансур кызы.

Түбән Көек урта мәктәбе

... уку елы

“Минем әни – иң уңганы”

Укытучы. Көннең яктылыгы – кояшта, күкнең матурлыгы – йолдызларда, җирнең гүзәллеге – хатын-кызларда.
Тормышыбызны ямьләүче иң шәфкатьле, иң мәрхәмәтле газиз кешеләр кемнәр соң?

... ... Дөньядагы иң мәрхәмәтле кеше – ул минем кадерле әнием!

... ... Үзе сөйкемле булу белән бергә күңеле дә матур гүзәл ханым – ул минем газиз әнкәем!
... ... Өйне – ямьле, ризыкны тәмле итүче өлгер хуҗабикә - ул минем алтын куллы әнкәем!

... ... Көннәр буе йөгерсәм дә,

Мин армыйм.

Уку авыр булса булсын –

Зарланмыйм.

Орышсаң да кайвакытта

Еламыйм ич.

Син шат булсаң, тора алмыйм

Елмаймый һич.

Исәнлек-саулыгың сорап,
Дога кылам:

Әниемнән аермасын

Берүк, Ходам!            (Г. Гарипова)

Магнитофон язмасы астында егетләр әниләрне алып кереп утырта.
Укытучы. Ә касыгызның әнисе чибәр дә, уңган да, өстәвенә җырга-биюгә дә оста булуын ачыкларга бүгенге конкурс ярдәм итә.

Ә конкурсны түбәндәге җюри членнары бәяләп барыр. (... ..., ... ...)
Укытучы. Бер утыру-үзе бер гомер дип

Бабайлар бит юкка әйтмәгән.

Бер очрашып серләр бүлешү -

Бу гадәтләр әле бетмәгән.

1 нче бәйге. “Әйдәгез, танышыйк!”

Исем, фамилияң, һөнәрең, яраткан шөгылең, җырың, ризыгың; тормыштагы девизың, кешеләрдә хөрмәт иткән сыйфатлар, хыялларың турында кыска, аңлаешлы итеп әйтергә кирәк.

2 нче бәйге. Танышуны дәвам итәбез. Бу бәйгедә сезнең балаларыгыз да катнаша. Балаларыгыз сезне ни дәрәҗәдә беләләр икән? (ручка, кәгазь өләшенә. Сорауларга җавап язарга.)
Әнинең һәм балаларның җаваплары туры килсә әни кешегә балл куела.

Сораулар: 1. Кыз фамилиягез ничек?

2. Ничәнче үлчәм аяк киеме киясез?

3. Яраткан җырчыгыз кем?

4. Ирегез белән кайда таныштыгыз?

5. Туган вакытта балагызның авырлыгы күпме иде?

(музыка)

3 нче бәйге. Гөл сөйгәннәр – гөл күңелле
Гөлсу тәрәзәләр сирәк.

Гөлләр үстерү өчен дә гөл кебек кеше кирәк!

Гөл күңелле әниләребез! 3 нче бәйгебез өебезне дә, тормышыбызны да ямьләндерүче бүлмә гөлләре белән бәйләнешле. Сезнең игътибарга аларның иң киң таралганнары тәкъдим ителә. Исемнәрен, кайбер үзлекләрен әйтеп бирүегезне сорыйбыз.
Әниләребез әзерләнгәндә, Гүзәл Уразова башкаруында “Озак яшә, әнкәй” җырын тыңлап үтик.

4 нче бәйге.  Җырсыз җирнең яме юк,

Җырсыз тормыш тәме юк.

Җыр сулар һава кебек,

Җыр яши, җыр – мәңгелек!

4 нче бәйгебез җыр белән бәйле. Хәзер башкарылачак җырларның исемнәрен һәм кем җырлавын әйтергә кирәк. (2 җ. Х. Фәрхинеке, берәү СD дискадан, Фәридә-Алсу “Әни теләкләре” 1 куплет)

Муз. пауза: “Юлга чыкма әниләрнең фатихасын алмыйча”.

5 нче бәйге.  Әйдә, әйдә, катырак бас,

Бу кем бии, дисеннәр.

Баскан җирдә ут чыгара

Безнең кызлар дисеннәр.

Имән микән бу сайгак?

Нарат микән бу сайгак?

Сикереп төшеп биегәндә

Чыдар микән бу сайгак?
Җырлап күрсәтегез, ә хәзер биеп тә күрсәтегез инде.

Татар бию көенә:

· мари биюе башкарырга

· башкорт

· рус

· чегән биюе башкарырга.

6 нчы бәйге. Мәкаль башлыйм, син төгәллә,

Әгәр тапсаң сүзләрен.

Әй, сез, кызлар, кемнәр тапкыр,

Күрсәтсеннәр үзләрен.
1. Оста барда кулың тый... (белгән барда телең тый).
2. Казанга ни салсаң... (чүмечкә шул чыга).
3. Чит илдә солтан булганчы ... (үз илеңдә олтан бул).
4. Эшлегә көн җитми ... (эшсезгә көн үтми).
5. Вак яңгыр тәнгә үтә ... (вак сүз җанга үтә).
6. Гыйлем алу - ... (инә белән кое казу).
7. Һөнәрле үлмәс ... (һөнәрсез көн күрмәс).
8. Яхшы гадәт адәм итәр ... (яман гадәт әрәм итәр).
9. Үзе кылалмый, ... (кылган кешене күралмый).
10. Ямьсезнең көзгесе начар, булдыксызның ... (коралы начар).
11. Чыбыркы селти белмәгән - ... (үз-үзенә кизәнгән).
12. Булырдайның сүзеннән, ... (булмастайның йөзеннән).
Бию (кызлар)

7 нче бәйге.  Әти тапкыр, әни тапкыр,

Ә мин кемнән ким икән?

Табышмаклар әйтеп карыйк

Кем җавап әйтер икән.

1. “Уен коралы”  булса да, уйнап булмый.

2. Табигать байлыгыннан ясалган алты кырлы корал.

3. Карандаш, ләкин язмый.

4. Заманча “техника” энәсе.

5. М да бар, Ж да юк.

6. Авызга да салалар, савытка да салалар, кәгазьдә эз калдыралар.

7. Елатучы “көзге валы”.

8. Хайванга 1 хәреф өстәсәң, бик файдалы ябышкакка әйләнә.

9. Энәсез битләр тегә.

10. Киемдәгене чистарта, күңелдәгене чистартмый.

11. Тел дәресендә бик кирәкле юка “агач”.

12. 12 дә түгел, 18 дә түгел.

Укытучы. Сөйкемле әниләр! Менә 8 март бәйрәме дә үтеп китте. Бу бәйрәмдә сез берәр гадәти булмаган могҗиза көткәнсездер инде.
Шуңа күрә мин бүген сезнең улларыгызга бер сорау белән мөрәҗәгать итмәкче булам. Әгәр дә сез тылсымчылар булсагыз, әниләрегез, гомумән хатын-кызлар өчен нәрсә эшләр идегез? Я, егетләр көтәбез сезне!

... ... ... ...
Безнең кадерле әниләребез. 
Әйтәсебез килә бүген
Кадерле әниләргә - 

Бу бәйрәм дөньяга килгән

Кояш нуры сибәргә!

Бу бәйрәмдәге җылылык 

Гасырларга җитәрлек.

Сезнең назлы кулларыгыз

Әкиятне чын итәрлек.

Читкә китми, әниләрне

Һаман саклап йөрербез – 

Әни кушса, әти белән 

Тауларны күчерербез!

Матурлар безнең әниләр

Данлы эшләре белән.

Әтиләр белмәгән эшне

Әниләр эшли белә.

Наз гөлләре үсеп чыга 

Сез үткән буш җирләрдән.
Кабул итегез котлаулар

Безнең кебек ирләрдән!

8 нче бәйге.   “Тибрәндереп толымнарың суларга бара идең ...” дип җырлый Зөфәр Билалов сылу татар кызы турында. Әйе, матур итеп үрелгән, зәвык белән кистерелгән чәч хатын-кызны тагын да күркәмрәк күрсәтә. 8 нче бәйгедә әниләребез үзләренең чәч үрү, прическа ясау осталыгын дәлилләргә тиеш. (кызларның әниләре генә ясый озын чәчле әниләргә)
9 нчы бәйге.  Соңгы конкурс – “Тәм-том рекламасы”. Бәйгедә катнашучы уңган әниләребез өйдә балалары белән әзерләгән берәр милли ризыкны “тәмле” сүзләр белән тәкъдим итәргә тиеш.

Шәхрезадә керә.

Әйе, әйдәгез, мәрхәмәтле булыйк, балаларыбызны да мәрхәмәтле итеп тәрбиялик.



Күп сораулар, күп җаваплар,



Күп сынаулар сез үттегез.



Инде бу зур эшләрдән соң



Әйдә, бераз ял итегез.

Жюрига сүзне бирәбез. Нәтиҗәләрдән соң чәй эчү. 
